
	հ/հ
	Առաջարկության հեղինակը¸

Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	ՀՀ բնապահպանության նախարարություն, 01.12.2015թ., թիվ 1/05.2/12530-15 գրություն
	Առաջարկություններ չկան:
	
	

	2. 
	ՀՀ առողջապահության նախարարություն, 25.11.2015թ., թիվ ԱՄ/11.1/13654-15 գրություն
	Առաջարկություններ չկան:
	
	

	3. 
	ՀՀ էկոնոմիկայի նախարարություն 26.11.2015թ., թիվ 01/12.2/9395-15 գրություն
	Առաջարկություններ չկան:
	
	

	4. 
	ՀՀ ԿԱ ազգային անվտանգության ծառայություն

27.11.2015թ., թիվ 3939/29 գրություն
	Առաջարկություններ չկան:
	
	

	5. 
	ՀՀ Փաստաբանների պալատ 01.12.2015թ., թիվ Ն/1080 գրություն
	Առաջարկություններ չկան:
	
	

	6. 
	ՀՀ մարդու իրավունքների պաշտպան 25.11.2015թ., թիվ 01/13.5/5783-15 գրություն
	Առաջարկություններ չկան:
	
	

	7.  
	ՀՀ գլխավոր դատախազություն

10.12.2015թ., թիվ 03/30/8541-15 գրություն
	Առաջարկություններ չկան:
	
	

	8. 
	ՀՀ ֆինանսների նախարարություն 30.11.2015թ., թիվ 01/83-2/37517-15 գրություն
	Ծրագրից պարզ չէ, այն կառաջացնի ՀՀ պետական բյուջեից լրացուցիչ ֆինանսական միջոցների հատկացման  անհրաժեշտություն, թե ոչ: Հարկ է նշել, որ ՀՀ կառավարության 2015թ. հունվարի 22-ի նիստի N2 արձանագրային որոշման «Հայեցակարգերի, ռազմավարությունների, ծրագրերի կազմման մեթոդական ուղեցույց»-ի համաձայն` Ծրագրում պետք է նշվի տեղեկատվություն ֆինանսավորման չափերի և աղբյուրների վերաբերյալ (եթե դրանք հայտնի են):   

	Չի ընդունվել: 
	Կարևորելով ֆինանսական աղբյուրների և  չափերի վերաբերյալ տեղեկատվությունը` հարկ է նշել, որ ներկայումս վերջնականապես պարզ չէ, թե կոնկրետ որ միջազգային դոնոր կազմակերպություններն են ֆինանսավորելու կոնկրետ միջոցառումները։ 

	9. 
	ՀՀ աշխատանքի և սոցիալական հարցերի նախարարություն

30.11.2015թ., թիվ ԱԱ/ԼՆ/10652-15 գրություն
	1. Նախագծի 3-րդ` «3. Բարձրագույն իրավաբանական կրթության համակարգի վերափոխմանն ուղղված միջոցառումներ» բաժնի 1-ին կետով նախատեսված է «Քննարկել «Իրավաբանական կրթության մասին» առանձին օրենքի ընդունման նպատակահարմարությունը կամ փոփոխություններ և լրացումներ կատարել իրավաբանական կրթության ոլորտը կարգավորող իրավական ակտերում» միջոցառումը, որը  մեր  կարծիքով  արդիական  չէ՝ իրավաբանական կրթությունը հանդիսանում է կրթության համակարգի առանձին ճյուղ, ինչպես այլ տեսակի կրթությունները և դրա կարգավորման սկզբունքները պետք է բխեն «Կրթության մասին» Հայաստանի Հանրապետության օրենքից, ուստի նոր օրենք ընդունելու անհրաժեշտություն չկա: Այլապես նույն սկզբունքով կարող է խնդիր բարձրացվել «Բժշկական կրթության», «Տնտեսագիտական կրթության», «Մանկավարժական կրթության» մասին օրենքներ ընդունելու համար:
	Ընդունվել է մասնակի:
	Նախագծի 3.1-րդ կետի «գործողություն» սյունակի 1-ին ենթակետով նախատեսվել է իրավաբանի մասնագիտությանը ներկայացվող պահանջների իրավաբանական կրթությունը կանոնակարգող իրավական ակտի ընդունում: 

 

	10. 
	
	2. Նախագծի 3-րդ բաժնի 3-րդ կետով նախատեսվում է արդիականացնել կրթական ծրագրերը` ժամանակակից աշխատաշուկայի պահանջներին համապատասխան: Այդ փոփոխությունները նպատակահարմար է սկսել աշխատաշուկայում (պետական և ոչ պետական ոլորտներ) բարձրագույն և միջին մասնագիտական կրթություն պահանջող պաշտոնների գործառույթների խորքային ուսումնասիրությամբ և այդ պաշտոնների անձնագրերի օրինակելի ձևերի մշակմամբ: Նմանատիպ աշխատանքներ իրականացվել և նախատեսվում են իրականացնել ՀՀ աշխատանքի և սոցիալական հարցերի նախարարության «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպության կողմից: 

Առաջարկում ենք ներկայացվող միջոցառումների ծրագրում ներառել աշխատաշուկայում բարձրագույն և միջին մասնագիտական կրթություն պահանջող իրավաբանական աշխատանքներ իրականացնող անձանց պաշտոնների անձնագրերի մշակման վերաբերյալ միջոցառումը, որի պատասխանատու մարմիններ  կլինեն ՀՀ աշխատանքի և սոցիալական հարցերի նախարարությունը,                              ՀՀ արդարադատության նախարարությունը և ՀՀ կրթության նախարարությունը: Կատարման վերջնաժամկետ առաջարկում ենք սահմանել 2016-2017թվականները:


	Չի ընդունվել: 
	Ներկայացված առաջարկը դուրս է ՀՀ կառավարության 2015թ. օգոստոսի 31-ի թիվ 40 որոշմամբ հաստատված «Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգում նախատեսված կարգավորումներից: 

	11. 
	ՀՀ ԿԱ Ոստիկանություն

25.11.2015թ., թիվ 24/3460 գրություն
	Նախագծի 3-րդ՝ «3. Բարձրագույն իրավաբանական կրթության համակարգի վերափոխմանն ուղղված միջոցառումներ» բաժնի՝ 5-րդ, 6-րդ և 7-րդ միջոցառումների «Պատասխանատու մարմին/կազմակերպություն սյունակում ավելացնել «ՀՀ ոստիկանության կրթահամալիր (համաձայնությամբ) բառերը:
	Ընդունվել է:
	Նախագծում կատարվել են համապատասխան փոփոխություններ:

	12. 
	ՀՀ ՀՔԾ
04.12.2015թ., թիվ 18-9649գ-15 գրություն
	1. Նախագծի՝ «Նախադպրոցական ուսումնական հաստատություններում իրավական կրթության, իսկ հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգի կատարելագործմանն ուղղված միջոցառումներ» վերտառությամբ 1-ին կետում (այսուհետ՝ 1-ին կետ) գործածվող «կատարելագործում» բառը խնդրահարույց է հետևյալ պատճառաբանությամբ. 

Արդի հայերենի բացատրական բառարաններում «կատարելագործում, կատարելագործել» արտահայտությունը մեկնաբանվում է որպես «ավելի կատարյալ՝ լավ դարձնել»: Տվյալ մեկնաբանումից ակնհայտորեն բխում է, որ կատարելագործել հնարավոր է միայն արդեն իսկ գոյություն ունեցողը: Մինչդեռ, Հայաստանի Հանրապետության (այսուհետ՝ ՀՀ) նախադպրոցական ուսումնական հաստատություններում իրավական կրթությունը, իսկ հանրակրթական ուսումնական հաստատություններում իրավունքի ուսուցումը և հասարակության իրավական համաուսուցման համակարգը, որպես այդպիսին դեռևս անգամ ներդրված չեն:

Ուստի, առաջարկում ենք վերոնշյալ 1-ին կետը «համաուսուցման համակարգի» բառերից հետո լրացնել «ներդրմանն ու հետագա» բառերով:


	Ընդունվել է: 
	Ծրագրի 1-ին կետը վերաշարադրվել է հետևյալ խմբագրությամբ. <<Նախադպրոցական ուսումնական հաստատություններում իրավական կրթության, իսկ հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգի ներդրմանն ու կատարելագործմանն ուղղված միջոցառումներ:>>: 

Նախադպրոցական ուսումնական հաստատություններում իրավական կրթության և հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգ ներկայումս գոյություն ունի: Այսպես,  համակարգի տարրերն առկա են ՀՀ կառավարության 2010 թվականի ապրիլի 8-ի N 439-Ն որոշման Հավելված N 1-ով հաստատված հանրակրթության պետական չափորոշչի ձևավորման և հաստատման կարգում, որի 3-րդ բաժնի 12-րդ  մասի 7-րդ կետում սահմանվում է, որ տարրական և հիմնական հանրակրթական ընդհանուր պետական ծրագրում ուսումնական բնագավառները ներկայացվում են՝ 8-9-րդ դասարաններում` «Հասարակագիտություն» առարկայով: 
      Բացի այդ նշված պահանջը բխում է ՀՀ կառավարության 2015թ. օգոստոսի 31-ի թիվ 40 որոշմամբ հաստատված «Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 2-րդ կետից:



	
	
	2. Նախագծի 1-ին կետի «Նպատակ-խնդիր» սյունակի 1-ին տողով նախատեսված է. «Լրամշակել նախադպրոցական կրթության պետական չափորոշիչը և ծրագիրը», իսկ նույն կետի «Պատասխանատու մարմին/կազմակերպություն» սյունակի 1-ին տողում ՀՀ կրթության և գիտության, ՀՀ արդարադատության նախարարություններից զատ, որպես պատասխանատու կազմակերպություն, նշված Է նաև Երևանի պետական համալսարանը, մինչդեռ նշված չեն պետական հավատարմագրում ունեցող ՀՀ մյուս ԲՈՒՀ-երը: 

Ուստի, առաջարկում ենք, 1-ին կետի «Պատասխանատու մարմին/կազմակերպություն» սյունակի 1-ին տողում, որպես պատասխանատու կազմակերպություն ամրագրել նաև պետական հավատարմագրում ունեցող ՀՀ մյուս ԲՈՒՀ-երը, որպիսի մոտեցում արդեն իսկ ցուցաբերված է Նախագծի մյուս կետերում:


	Ընդունվել է:
	Այժմ նախագծի 1.1-րդ կետի «Պատասխանատու մարմին/կազմակերպություն» սյունակում որպես պատասխանատու մարմին նշվել է ՀՀ կրթության և գիտության նախարարությունը և ՀՀ արդարադատության նախարարությունը:


	
	
	3. Նախագծի 1-ին կետի «Նպատակ-խնդիր» սյունակի 3-րդ տողով նախատեսված է. «Իրավական կրթությունը և դաստիարակությունը դարձնել ուսումնական առանձին բնագավառ, (…)»:  

Նախագծի 1-ին կետի «Օբյեկտիվ վերստուգելի չափանիշ» սյունակի 3-րդ տողով ամրագրված է. «Իրավական կրթությունը և դաստիարակությունը սահմանված է, որպես ուսումնական առանձին բնագավառ»: 

Նշված ձևակերպումները բովանդակում են անհարկի կրկնություն այնքանով, որքանով «Կրթության մասին» ՀՀ օրենքի հոդված 3-ի 1-ին կետի համաձայն՝ կրթությունը անձի, հասարակության և պետության շահերից ելնող ուսուցման և դաստիարակության գործընթաց է. ուստի և իրավական կրթությունն արդեն իսկ ներառում է, դաստիարակության տարրը:

Հաշվի առնելով վերոգրյալը՝ առաջարկում ենք Նախագծի քննարկվող ձևակերպումներից հանել «դաստիարակություն» բառեզրույթը: 


	Ընդունվել է:

	Այժմ ծրագրի 1.1-րդ կետը «գործողություն» սյունակի 3-րդ ենթակետում «Կրթություն» բառից հետո լրացվել է «ներառյալ դաստիարակություն» բառերը։ 

	
	
	4. Նախագծի 1-ին կետի «Նպատակ-խնդիր» սյունակի 3-րդ տողով նախատեսված է «(…) բարձրագույն և միջին մասնագիտական հաստատություններում բոլոր մասնագիտությունների համար սահմանել իրավունքի հիմունքների պարտադիր դասավանդման պահանջ»:

Կցանկանայինք մատնանշել, որ վերոնշյալ ձևակերպման մեջ տեղ գտած «դասավանդման պահանջ» արտահայտությունը չի համապատասխանում «Կրթության մասին» ՀՀ օրենքին, քանզի տվյալ օրենքում օգտագործվող հիմնական հասկացությունների շարքում «դասավանդել» արտահայտությունն ուղղակի ամրագրված չէ: Նույն ժամանակ վերոհիշյալ օրենքի հոդված 3-ի 1.1) կետով («ուսուցում՝ կրթական ծրագրով իրականացվող գործընթաց, որն ուղղակիորեն կամ անուղղակիորեն նպատակաուղղված է անձի ուսումնառության կազմակերպմանը, իրականացմանը կամ դրա օժանդակմանը») ամրագրված է համարժեք «ուսուցում» արտահայտությունը: 

Բացի այդ, հասկացութային բովանդակության ծավալի առումով նույնպես «դասավանդումը» ավելի փոքր է, ընդգրկվում է «ուսուցում» հասկացության մեջ և այլ ձևերի շարքում (օրինակ՝ գործնական պարապմունքները և այլն) ուսուցման իրականացման հնարավոր ձևերից միայն մեկն է:

Ուստի, առաջարկում ենք Նախագծի 1-ին կետի «Նպատակ-խնդիր» սյունակի 3-րդ տողով ամրագրված  «դասավանդման պահանջ» արտահայտությունը փոխարինել «ուսուցման պահանջ» արտահայտությամբ:


	Ընդունվել է:
	Այժմ ծրագրի 2.2-րդ կետի «Գործողություն» սյունակում «Դասավանդման» բառը փոխարինվել է «ուսուցման» բառով։ 

	
	
	5. Նախագծի՝ «Միջին մասնագիտական իրավաբանական կրթության համակարգի ձևավորմանն ուղղված միջոցառումներ» վերտառությամբ 2-րդ կետի «Նպատակ-խնդիր» սյունակի 2-րդ տողով նախատեսված է. «Կատարելագործել միջին մասնագիտական իրավաբանական կրթության համակարգը (…)»: 

Նշված ձևակերպման պարագայում, նույնպես ամբողջությամբ կիրառելի է մեր կողմից 1-ին կետով տրված հիմնավորումը:

Ուստի, առաջարկում ենք քննարկվող ձևակերպումը «կատարելագործել» բառից առաջ լրացնել «ներդնել և» բառերով:


	Չի ընդունվել:

	Միջին մասնագիտական ուսումնական հաստատություններում իրավական կրթության և հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգ ներկայումս գոյություն ունի: Այսպես,  համակարգի տարրերն առկա են ՀՀ կառավարության 2010 թվականի ապրիլի 8-ի N 439-Ն որոշման Հավելված N 1-ով հաստատված հանրակրթության պետական չափորոշչի ձևավորման և հաստատման կարգում, որի 3-րդ բաժնի 12-րդ  մասի 7-րդ կետում սահմանվում է, որ տարրական և հիմնական հանրակրթական ընդհանուր պետական ծրագրում ուսումնական բնագավառները ներկայացվում են՝ 8-9-րդ դասարաններում` «Հասարակագիտություն» առարկայով: 


	
	
	6. Նախագծի՝ «Բարձրագույն իրավաբանական կրթության համակարգի վերափոխմանն ուղղված միջոցառումներ» վերտառությամբ 3-րդ կետի (այսուհետ՝    3-րդ կետ) «Նպատակ-խնդիր» սյունակի 1-ին տողով նախատեսված է. «Քննարկել «Իրավաբանական կրթության մասին» առանձին օրենքի ընդունման նպատակահարմարությունը կամ փոփոխություններ և լրացումներ կատարել իրավաբանական կրթության ոլորտը կարգավորող իրավական ակտերում»:

Կարծում ենք, սույն ձևակերպումն ընդունելի չէ՝ պայմանավորված հանգամանքով, որ այն հակասում է Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի  ընդունման հիմք հանդիսացող «Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագիրը և ծրագրից բխող միջոցառումների ցանկը հաստատելու մասին» ՀՀ նախագահի 2012թ.-ի հունիսի 30-ի ՆԿ-96-Ա կարգադրության Հավելված  1-ի «Մշակել իրավական համաուսուցման և կրթության հարցերին վերաբերող համապատասխան նորմատիվ ակտեր» վերտառությամբ «11.2.3.» կետի վերջին պարբերությանը («Իրավաբանական կրթության իրավական կարգավորումը պետք է դուրս բերվի ընդհանուր օրենսդրական կարգավորման շրջանակից և առանձնացվի: Այդ կրթությունը հատուկ ակտերի միջոցով պետք է ստանա իր նորմատիվ իրավական ապահովումը»),  որն արդեն իսկ որպես իրողություն է ամրագում «Իրավաբանական կրթության մասին» առանձին օրենքի ընդունման նպատակահարմարությունը:

Նման օրենքի ընդունման պարագայում էլ, բնականաբար, անհրաժեշտ է փոփոխություններ և լրացումներ կատարել իրավաբանական կրթության ոլորտը կարգավորող այլ իրավական ակտերում:

Հաշվի առնելով վերոգրյալը՝ առաջարկում ենք Նախագծի 3-րդ կետի քննարկվող ձևակերպումը շարադրել հետևյալ խմբագրությամբ. «Մշակել և ձեռնամուխ լինել «Իրավաբանական կրթության մասին» առանձին օրենքի ընդունմանը, ինչպես նաև անհրաժեշտ փոփոխություններ և լրացումներ կատարել իրավաբանական կրթության ոլորտը կարգավորող այլ իրավական ակտերում»:


	Ընդունվել է:

	Ծրագրի 3.1-րդ կետի «գործողություն» սյունակի 1-ին ենթակետը վերախմբագրվել է և նշված ենթակետով նախատեսվել է  իրավաբանի մասնագիտությանը ներկայացվող պահանջների իրավաբանական կրթությունը կանոնակարգող իրավական ակտի ընդունում: 


	
	
	7.  Նախագծի 3-րդ կետի «Գործողություն» սյունակի 1-ին տողում ամրագրված է նաև հետևյալ ձևակերպումը. «քննարկել հեռահար և դրսեկության ձևով ուսուցում չթույլատրվող մասնագիտությունների ցանկում իրավաբանական կրթությունը ներառելու նպատակահարմարությունը»:

Թեև նման քննարկումն ինքնին չի ենթադրում իրավաբանական կրթության պարագայում հեռահար և դրսեկության ձևով ուսուցման բացառում, այսուհանդերձ  կարծում ենք ակնհայտ է, որ հեռահար ուսուցման  և դրսեկության ձևերով ուսուցում չթույլատրելը ոչ միայն չի նպաստի հասարակության շրջանում իրավական նիհիլիզմի վերացմանը, իրավական քարոզչության և իրավական դաստիարակության գործընթացի պատշաճ և արդյունավետ  իրականացմանը, այլև ընդհակառակը՝ կնվազեցնի դրա արդյունավետության մակարդակը: 

Բացի այդ, վերը թվարկված ձևերով ուսուցման կազմակերպման պարագայում ևս հնարավոր է ապահովել կրթության որակի պատշաճ մակարդակ:
	Չի ընդունվել:
	Նախագիծը մշակվել է՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 4.6.4 կետը:

	
	
	8. Նախագծի 3-րդ կետի «Նպատակ-խնդիր» սյունակի 3-րդ տողով նախատեսված է. «Արդիականացնել կրթական ծրագրերը՝ ժամանակակից աշխատաշուկայի պահանջներին համապատասխան», միաժամանակ, նույն 3-րդ կետի «Գործողություն» սյունակի 3-րդ տողում ամրագրված է հետևյալ ձևակերպումը. «ավելացնել «Հայաստանի պետության և իրավունքի պատմության» դասընթացին հատկացվող ժամերը»:

Մեր համոզմամբ, Նախագծի քննարկվող ձևակերպումների համապատասխանությունն այնքան ակնբախ չէ, որ չպահանջի հիմնավորում առ այն, որ «Հայաստանի պետության և իրավունքի պատմության» դասընթացին հատկացվող ժամերի ավելացումը բխում է ժամանակակից աշխատաշուկայի պահանջներին բավարարելու անհրաժեշտությունից:

Ուստի, առաջարկում ենք Նախագծի 3-րդ կետի «Գործողություն» սյունակի       3-րդ տողում ամրագրված վերնոշյալ ձևակերպման առնչությամբ մատնանշել առարկայական հիմնավորում կամ պարզապես հանել քննարկվող ձևակերպումը:
	Ընդունվել է մասնակի:
	   Նախագծի 3.3-րդ կետի «գործողություն» սյունակի 1-ին ենթակետը վերաշարադրվել է հետևյալ խմբագրությամբ. 
«Պարտադիր դասավանդվող «Հայոց պատմություն» առարկայի փոխարեն ավելացնել «Հայաստանի պետության և իրավունքի պատմության» դասընթացի դասաժամերը»:
     Նախագիծը մշակվել է՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 4.8.1 կետը:



	
	
	9. Նախագծի 3-րդ կետի «Գործողություն» սյունակի 3-րդ տողում ամրագրված է հետևյալ ձևակերպումը. «(…) և հեռանկարում նախատեսել առնվազն մեկ մասնագիտական իրավաբանական առարկա օտար լեզվով դասավանդելու պահանջ»:

Կարծում ենք, որ նման ձևակերպումից չի բխում առնվազն մեկ մասնագիտական իրավաբանական առարկա օտար լեզվով ուսումնառելու պահանջ, մինչդեռ ողջամտորեն ենաթդրվում է, որ ձևակերպման նպատակը հանգում է հենց դրան: 

Ուստի, առաջարկում ենք, քննարկվող ձևակերպման մեջ «դասավանդելու» բառը փոխարինել «ուսումնառելու» բառով:


	Չի ընդունվել:

	Այժմ նախագծի 3.3-րդ կետի «Գործողություն» սյունակի 3-րդ ենթակետով ամրագրված ձևակերպման նպատակը վերաբերում է հենց առնվազն մեկ մասնագիտական իրավաբանական առարկա օտար լեզվով դասավանդելու պահանջին:

	
	
	10. Նախագծի 3-րդ կետի «Նպատակ-խնդիր» սյունակի 4-րդ տողով նախատեսված է. «Վերանայել գիտելիքների գնահատման համակարգը», միաժամանակ, նույն 3-րդ կետի «Գործողություն» սյունակի 4-րդ տողում ամրագրված է նաև հետևյալ ձևակերպումը. «Մշակել ուսանողների անհատական հետազոտական աշխատանքների ինքնուրույնության ապահովման, «գրագողությունից» (plagiarism) խուսափելու և բացահայտելու համակարգչային ծրագրերի և քննական գրավորների անանուն ստուգման մեխանիզմներ, (…)»:

Կարծում ենք, որ 3-րդ կետի «Նպատակ-խնդիր» սյունակի 4-րդ տողով նախատեսված ձևակերպման հետապնդած նպատակով պայմանավորված՝ տեղին կլիներ վճարի դիմաց հետազոտական աշխատանքներ պատրաստելու կամ արդեն իսկ պատրաստի աշխատանքներ տրամադրելու ապակրթական արատավոր երևույթին անդրադառնալը՝ շեշտելով դրա դեմ պայքարի անընդհատյա անհրաժեշտությունը:

Ուստի, առաջարկում ենք Նախագծի 3-րդ կետի «Գործողություն» սյունակի        4-րդ տողում ամրագրված վերոնշյալ ձևակերպումից հետո ավելացնել հետևյալ բովանդակությամբ նոր ձևակերպում. «Մշակել, ներդնել և կատարելագործել վճարի դիմաց հետազոտական աշխատանքներ պատրաստելու կամ արդեն իսկ պատրաստի աշխատանքներ տրամադրելու երևույթի դեմ արդյունավետ պայքարի համար անհրաժեշտ տարաբնույթ կառուցակարգեր»:


	Չի ընդունվել:
	Հայեցակարգը հստակ նշում է ուսանողների անհատական հետազոտական աշխատանքների ինքնուրույնության ապահովման և գրագողությունից խուսափելու առաջնայնությունը: Ինչ վերաբերում է  «վճարի դիմաց հետազոտական աշխատանքներ պատրաստելու կամ արդեն իսկ պատրաստի աշխատանքներ տրամադրելու երևույթի դեմ արդյունավետ պայքարի համար անհրաժեշտ տարաբնույթ կառուցակարգեր ներդնելուն», ապա դա դուրս է Հայեցակարգի և դրա հիման վրա ընդունվող իրավական ակտերի կարգավորման ոլորտից: Այն ավելի լայն խնդիր է, քան իրավաբանական կրթությունը։ 

	
	
	11. Նախագծի 3-րդ կետի «Նպատակ-խնդիր» սյունակի 5-րդ տողով նախատեսված է. «(…) մշակել ուսանողների արտադրական պրակտիկաների արդյունավետ անցկացման կարգը»:

Կարծում ենք՝ նման նպատակի իրացման համար անկյունաքարային նշանակություն ունի նաև ուսանողական արտադրական պրակտիկաների անցկացման ժամկետի և ճյուղային իրավունքների ուսուցման ավարտի պահի միջև ընկած խզման վերացումը կամ կրճատումը: 

Ասվածը հիմնավորվում է նրանով, որ իրավունքի տվյալ ճյուղի (ճյուղերի) ուսուցման ավարտից անմիջապես հետո ուսանողի մոտ դեռևս բավական թարմ են ուսումնառության ընթացքում դասընթացից ձեռք բերած տեսական գիտելիքները, որոնք տվյալ պահին իրավունքի այդ ճյուղի (ճյուղերի) կարգավորման դաշտն ընդգրկող պետական կամ հասարակական մարմնում ուսանողական արտադրական պրակտիկա անցնելու միջոցով լավագույնս կիրացվեն՝ ապահովելով         պրակտիկայի արդյունավետություն: 

Ուստի, առաջարկում ենք Նախագծի 3-րդ կետի «Նպատակ-խնդիր» սյունակի 5-րդ տողով նախատեսված վերոնշյալ ձևակերպումը «արդյունավետ անցկացման կարգը» բառերից հետո լրացնել արդյունավետության վերաբերյալ ուղենշային դրույթ պարունակող հետևյալ բառերով. «ապահովելով ուսանողական արտադրական պրակտիկաների անցկացման ժամկետի և ճյուղային իրավունքների ուսուցման ավարտի պահի միջև ընկած խզման վերացումը կամ կրճատումը»:


	Չի ընդունվել:
	Չի բխում հայեցակարգից, և դրա ապահովումը իրատեսական չէ։

	
	
	12. Նախագծի 3-րդ կետի «Նպատակ-խնդիր» սյունակի 8-րդ տողով նախատեսված է. «Կատարելագործել պրոֆեսորադասախոսական կազմի մասնագիտական որակները և լիարժեք օգտագործել գիտական ներուժը երկրի քաղաքական և իրավական համակարգերում»:

Նպատակահարմար չենք համարում վերոնշյալ ձևակերպման մեջ տեղ գտած «քաղաքական և իրավական համակարգեր» արտահայտության գործածումը, քանզի դրանց հասկացութային բովանդակությունը և ծավալը չեն ենթադրում պետական և հասարակական կյանքի հնարավոր բոլոր ոլորտների ընդգրկում:

Ուստի, առաջարկում ենք Նախագծի 3-րդ կետի «Նպատակ-խնդիր» սյունակի 8-րդ տողով նախատեսված ձևակերպումը շարադրել հետևյալ խմբագրությամբ. «Կատարելագործել պրոֆեսորադասախոսական կազմի մասնագիտական որակները և լիարժեք օգտագործել գիտական ներուժը պետականաշինության շարունակական գործընթացում»: 


	Չի ընդունվել:
	Նախագիծը մշակվել է՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 4.11-րդ կետը:

	
	
	13. Նախագծի 3-րդ կետի «Նպատակ-խնդիր» սյունակի 9-րդ տողով նախատեսված է. «Իրավաբանի մասնագիտության դերը կարևորելու և դրա նշանակությունը բարձրացնելու նկատառումով սահմանել իրավաբանի մասնագիտական տոն», միաժամանակ, նույն 3-րդ կետի «Պատասխանատու մարմին/կազմակերպություն սյունակի 9-րդ տողում՝ պատասխանատու մարմինների շարքում, նշված չէ ՀՀ հատուկ քննչական ծառայությունը, որպիսի մոտեցումն ի սկզբանե ընդունելի չէ՝ պայմանավորված հանգամանքով, որ վերջինի ծառայողների՝ որպես ինքուրույն պետական մարմնի ծառայողների համար նույնպես սահմանված է բարձրագույն իրավաբանական կրթության պահանջ:

Ուստի, առաջարկում ենք Նախագծի 3-րդ կետի «Պատասխանատու մարմին/կազմակերպություն սյունակի 9-րդ տողում պատասխանատու մարմինների շարքում ներառել նաև ՀՀ հատուկ քննչական ծառայությունը:
	Ընդունվել է:
	Նախագծում կատարվել են համապատասխան փոփոխություններ:

	12.
	ՀՀ Վճռաբեկ դատարան

26.11.2015թ., թիվ 26- Ե-6712 գրություն
	1. ՀՀ վճռաբեկ դատարանի նախագահի 2015թ. փետրվարի 5-ի թիվ ՎԴ-Ե-406 գրությանը կից ներկայացված կարծիքում առաջարկվել է <<Իրավական համաուսուցման, իրավական դաստիարակության և իրավաբանական կրթության համակարգի վերակառուցման>> հայեցակարգում նախատեսել իրավաբանական կրթություն իրականացնող բարձրագույն ուսումնական հաստատությունների ուսանողների շրջանում սեռային (գենդերային) հավասարության ընկալումը խրախուսելու անհրաժեշտության վերաբերյալ դրույթ(ներ): Նշված առաջարկությունը պայմանավորված էր այն հանգամանքով, որ 2013թ. դեկտեմբերի 17-ին ՀՀ  Նախագահի ՆՀ-328-Ն հրամանագրով հաստատվել և օրենքով սահմանված կարգով գործողության մեջ է դրվել Հայաստանի Հանրապետության և Եվրոպական միության միջև ստորագրված <<Աջակցություն Հայաստանում արադարադատության ոլորտի բարեփոխումներին - երկրորդ փուլ>> ծրագրի ֆինանսավորման համաձայնագիրը, որի Տեխնիկական դրույթներով նախատեսված ժամանակացույցին համապատասխան հատկացում կատարելու 2-րդ պայմանը ներառում է դատավորների թեկնածուների միջև սեռային (գենդերային) հավասարակշռությանը նպաստող գործողությունների ծրագրի ընդունում դատական ինքնակառավարման մարմնի կողմից: Ի կատարումն նշված պայմանի` ՀՀ դատարանների նախագահների խորհրդի կողմից 2014թ. օգոստոսի 29-ին ընդունված <<Դատավորների թեկնածուների միջև սեռային (գենդերային) հավասարակշռությանը նպաստելու մասին>> թիվ 04Ն որոշմամբ հաստատվել է նույն որոշման կատարմանն ուղղված գործողությունների 2015-2017թթ. ծրագիրը: Նշված միջոցառումների շարքում հիմնականում ներառված են ՀՀ արդարադատության նախարարության և բարձրագույն ուսումնական հաստատությունների հետ համատեղ իրականացվող գործողություններ, որոնք անմիջականորեն կապված են ուսումնառության գործընթացի հետ (օրինակ` աշակերտների շրջանում գենդերային հարցերի վերաբերյալ իրավագիտակցության բարձրացում, ուսումնական նյութերի, ուսումնական թեմատիկ ծրագրերի մշակում, ամառային դպրոցում ներառված խմբերում գենդերային հարցերի վերաբերյալ իրավագիտակցության բարձրացում և այլն):


Թեև 2015թ. օգոստոսի 31-ին ՀՀ կառավարության կողմից հավանություն ստացած <<Իրավական համաուսուցման, իրավական դաստիարակության և իրավաբանական կրթության համակարգի վերակառուցման>> հայեցակարգի 4.8.3-րդ կետի 3-րդ ենթակետում, որպես բարձրագույն և հետբուհական իրավաբանական կրթության պետական կրթական նոր սերնդի՝ հմտությունների և կարողությունների վրա կառուցված չափորոշիչների մշակման և հաստատման  սկզբունք նախատեսվել է 

<<իրավաբանական կրթություն իրականացնող բարձրագույն ուսումնական հաստատությունների ուսանողների շրջանում սեռային հավասարության ընկալման խրախուսումը>>, սակայն Նախագծում ներկայացված միջոցառումների ցանկում նշված սկզբունքի կենսագործմանն ուղղված համապատասխան միջոցառումներ սահմանված  չեն: 


Հիմք ընդունելով վերոգրյալը և նկատի ունենալով, որ առանց Նախագծում սեռային (գենդերային) հավասարության ընկալումը խրախուսելուն ուղղված համապատասխան միջոցառումներ սահմանելու հնարավոր չէ ապահովել ՀՀ դատարանների նախագահների խորհրդի 2014թ. օգոստոսի 29-ի <<Դատավորների թեկնածուների միջև սեռային (գենդերային) հավասարակշռությանը նպաստելու մասին>> թիվ 04Ն որոշմամբ հաստատված գործողությունների 2015-2017թթ. ծրագրի իրականացումը, առաջարկում ենք նշված ծրագրով նախատեսված համապատասխան միջոցառումները ևս ընդգրկել Նախագծում:


Այդ նպատակով կից ներկայացվում է նաև <<Դատավորների թեկնածուների միջև սեռային (գենդերային) հավասարակշռությանը նպաստելու մասին>> թիվ 04Ն որոշման կատարմանն ուղղված գործողությունների 2015-2017թթ. ծրագիրը:
	Ընդունվել է մասնակի:
	      Նախագծի 3.3-րդ կետի «գործողություն» սյունակի 4-րդ ենթակետը վերաշարադրվել է հետևյալ խմբագրությամբ. «Մշակել նյութեր իրավաբանական կրթություն իրականացնող բարձրագույն ուսումնական հաստատությունների ուսանողների շրջանում սեռային հավասարության` որպես արժեքի ընկալման խրախուսումն  ապահովելու համար:»: Նշված դրույթը բխում է Հայեցակարգի 4.8.3-րդ կետի 3-րդ ենթակետից: Արդեն իսկ առաջարկվող մոտեցումը չի բխում հայեցակարգից և իրավական համաուսուցման մաս չի կազմում:


	
	
	2. Նախագծի` նախադպրոցական ուսումնական հաստատություններում իրավական կրթության, իսկ հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգի կատարելագործմանն ուղղված միջոցառումների շարքում նախատեսված 4-րդ կետն անհրաժեշտ է ամրագրել Նախագծի այլ հատվածում:
	Ընդունվել է ի գիտություն: 
	Միջոցառման հիմնական նպատակ-խնդիրը քաղաքացիների իրավագիտակցության մակարդակի բարձրացումն է: Նշված նպատակին հասնելու համար որպես գործողություն նախատեսվել է իրավական համաուսուցման համակարգը միջին մասնագիտական և բարձրագույն ուսումնական հաստատություններում բոլոր մասնագիտություններով դարձնել պարտադիր, մասնավորապես սահմանել իրավունքի հիմունքների պարտադիր ուսուցման պահանջ:  Ուստի նպատակահարմար չէ միևնույն նպատակը նախատեսել տարբեր բաժիններում: 

	13.
	Գերմանական միջազգային համագործակցության ընկերության (GIZ)


	1.1-ին գլխի 1-ին կետում նպատակ-խնդիր վերտառության տակ իրականում ձևակերպված է գործողություն, այն է՝ լրամշակել նախադպրոցական կրթության պետական չափորոշիչը: Նպատակը, որը բխում է հայեցակարգից, Հայաստանի Հանրապետության նախադպրոցական կրթության համակարգում իրավական կրթության ու դաստիարակության նոր սկզբունքների ներդրումն է, որոնք կխթաներ իրավական դաստիարակության արդյունավետության բարձրացումը, իսկ 1-ին գլխի 1-3-րդ կետերում նշվածները ընդամենը այդ նպատակին ուղղված միջոցառումներ: Ուստի առաջարկում ենք վերախմբագրել 1-ին գլխի 1-ին կետը և դրանից բխող գործողությունները:


	Ընդունվել է:
	Նախագծում կատարվել են համապատասխան փոփոխություններ:

	
	
	2.2-րդ գլխի 2-րդ կետում նշված նպատակը առաջարկում ենք հանել, քանի որ շատ հեղհեղուկ է և չի սահմանափակվում միայն այն գործողությամբ, որը նշված է դիմացը: Փոխարեն առաջարկում ենք դիմացը նշված գործողությունը դարձնել նպատակ: Ավելին, կարելի է 2-րդ կետում նշված նպատակը ձևակերպել որպես ընդհանարապես 2-րդ գլխի նպատակ, իսկ այն ամենը, ինչ ներկայումս գրած է որպես նպատակ, դարձնել գործողություն: Այն ինչ գրված է որպես գործողություն կարելի է ընդհանրապես հանել, քանի որ ինչ ակտով դա կարվի տեխնիկական հարց է և պարտադիր չէ գրել ծրագրում: 


	Ընդունվել է: 
	Նախագծում կատարվել են համապատասխան փոփոխություններ:

	
	
	3.3-րդ գլխի 1-ին կետը և դրանից բխող գործողությունները առաջարկում ենք ամբողջությամբ վերանայել, քանի որ այստեղ խառնվել են մի շարք տարբեր նպատակներ և դրանց իրագործմանն ուղղված միջինացումներ և փոխարենը դուրս են մնացել այլ կարևոր միջոցառումներ:  Կարծում ենք 1-ին կետի նպատակը պետք է լինի իրավաբանի որակավորմանը և իրավաբանական կրթությանը ներկայացվող պահանջների և չափորոշիչների իրավական հստակեցումը և կատարելագործումը, որից բխող գործողություններ են.

1) Ուսումնասիրել իրավաբանի մասնագիտությանը ներկայացվող պահանջների իրավական կարգավորման անհրաժեշտությունը առանձին  «Իրավաբանական կրթության մասին» առանձին օրենքով,  ուսումնասիրել այս ոլորտում միջազգային փորձը, անհրաժեշտության դեպքում մշակել օրենքի հայեցակարգ,
2) Վերանայել և մշակել որակյալ և պրակտիկային միտված իրավաբանական կրթություն տրամադրելու ուղղված իրավաբանական կրթության պետական կրթական չափորոշիչներ, 

3) Վեր հանել մասնագիտական գործունեության այն տեսակները, որոնցով զբաղվելու համար պահանջվում է իրավաբանական կրթություն և, գործունեության յուրաքանչյուր տեսակի առանձնահատկություններից ելնելով, սահմանել նվազագույն կրթական աստիճանը՝ բակալավր, դիպլոմավորված մասնագետ, մագիստրոս, իրավունքի ոլորտում գիտական աստիճան ունեցող մասնագետ:

4) Բարձրագույն մասնագիտական իրավաբանական կրթությունն օրենքով ճանաչել հարակից մասնագիտություններ չունեցող, 

5) Քննարկել հեռահար և դրսեկության ձևերով ուսուցում չթույլատրվող մասնագիտությունների ցանկում իրավաբանական կրթությունը ներառելու նպատակահարմարությունը՝ հաշվի առնելով միջազգային փորձի ուսումնասիրման արդյունքները:


	Ընդունվել է:
	Նախագծում կատարվել են համապատասխան փոփոխություններ:

	
	
	4.3-րդ գլխի 2-րդ կետում պետք է հստակ նախատեսվի գործողության էությունը, այն է՝ իրավաբանական ֆակուլտետներ ընդունելության ժամանակ իրավունքի հիմունքների բնագավառում բազային գիտելիքների ստուգման պահանջի նախատեսում: Հակառակ դեպքում գործողությունը շատ հեղհեղուկ է: Համապատասխանաբար, օբյեկտիվ վերստուգելի չափորոշիչը պետք է լինի այն, որ ընդունելության կառուցակարգերը հաշվի են առնում դիմորդի մոտ բազային իրավաբանական գիտելիքների մակարդակը: 
	Ընդունվել է:
	Նախագծում կատարվել են համապատասխան փոփոխություններ:

	
	
	5.3-րդ կետից առաջարկում ենք հանել <ավելացնել «Հայաստանի պետության և իրավունքի պատմության» դասընթացին հատկացվող ժամերը>, գործողությունը, սա խիստ մասնավոր հարց է: Ավելին նախատեսված գործողություններից տպավորություն է ստեղծվում, թե ֆիքսված ավելի լայն նպատակին, այն է` կրթական ծրագրերի արդիականացմանը, հասնելուն ուղված միակ անհրաժեշտ միջոցաումը հենց Հայաստանի պետության և իրավունքի պատմության դասընթացին հատկացվող ժամերի ավելացումն է: Մինչդեռ կան բազմաթիվ կարևոր առարկաներ, որոնց ժամաքանակը գուցե պետք է ավելացնել: Սակայն նման հարցերը վերաբերում են յուրաքանչյուր ԲՈՒՀ-ի ակադեմիական ազատությանը և ԲՈՒՀ-ի ուղղվածությանը: Ուստի նման համընդհանուր միջոցառումների ծրագրում այսպիսի մասնավոր գործողության զետեղումը, թերևս, նպատակահարմար չէ: 
	Չի ընդունվել: 

	Նախագիծը մշակվել է՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 4.8.1 կետը:

	
	
	6.3-րդ կետի 2-րդ ենթակետի մասին խոսվում է 1-ին կետում, ուստի այստեղից կարելի է հանել:


	Ընդունվել է:
	Նախագծում կատարվել են համապատասխան փոփոխություններ:

	
	
	7.5-րդ կետում նախատեսված նպատակը կարելի է ավելի ընդհանուր ձևակերպել, օրինակ` որպես <Բարձրացնել իրավաբան-ուսանողների արտադրական պրակտիկաների կազմակերպման արդյունավետությունը>, իսկ որպես գործողություններ. 

1)  Բարձրացնել առնվազն պետական մարմինների համակարգված աջակցությունը այս ոլորտում՝ մշակելով պետական մարմիններում կարճաժամկետ և երկարաժամկետ ստաժավորում անցնելու ընթացակարգեր, պրակտիկայի բովանդակությանը ներկայավող պահանջներ, չափորոշիչներ, պրակտիկայի արդյունավետության վերահսկողության ընթացակարգեր:

2) 5.1-րդ գործողությունը կարելի է պահպանել:  

Այս նպատակի վերստուգիչ չափորոշիչը ևս պետք է փոխվի, քանի որ նշված չափորոշիչը՝ պրակտիայի ինստիտուտի ներդումը, ըստ էության, առկա է: Փոխարենը որպես չափորոշիչ պետք է նշվի այն, որ յուրաքանչյուր պետական մարմնում պետք է մշակված լինի պրակտիկա անցնելու ընթացակարգ, ծրագիր, բովանդակության պահանջներ, չափորոշիչներ: 


	Ընդունվել է:
	Նախագծում կատարվել են համապատասխան փոփոխություններ:

	
	
	8.6-րդ կետում նախատեսված միջոցառումը առաջարկում ենք հանել, քանի որ դա վերաբերում է համալսարանների ներքին ակադեմիական պրոցեսներին, կամ էլ պետք է վերախմբագրել, այնպես որ ընկալվեի, որ խոսքը գնում է այդ միջոցառմանը պետական աջակցության մասին: Միասնական կանոնակարգի գաղափարը, առավել ևս սխալ է, քանի որ որևէ կերպ չի կարելի հարկադրել համալսարաններին ունենալ կլինիկայի միասնական կանոնակարգ, դա յուրաքանչյուր համալսարանի ներքին խնդիրն է: Հայեցակարգում նախատեսված այս միջոցառման իմաստը այն է, որ պետությունը իրականացնի նպատակաուղղված միջոցառումներ՝ աջակցելու կլինիկաների գործունեությանը, տրամադրելու ֆինանսավորման աղբյուրներ, այլ ոչ թե միասնականացնելու դրանց կանոնակարգերը: 


	Ընդունվել է:

	Նախագծում կատարվել են համապատասխան փոփոխություններ:

	
	
	9.7-րդ կետում գործողությունները առաջարկում ենք առանձնացնել երկու առանձին ենթակետերով, քանի որ խոսքը միանգամայն տարբեր բովանդակության գործողությունների մասին է: Դրանց համապատասխանող վերստուգիչ չափորոշիչները ևս պետք է տարբեր լինեն: Ավելին, <սահմանել դասագրքերը տպագրության երաշխավորելու ընթացակարգեր> գործողություները պետք է վերաձևակերպվել, քանի որ նման ընթացակարգեր արդեն սահմանված են: Նպատակը այստեղ  դասագրքերի երաշխավորման գործընթացը ավելի թափանցիկ դարձնելն է, ինչը գործնականում բարդ է և խնդրահարույց:

	Ընդունվել է:
	Նախագծում կատարվել են համապատասխան փոփոխություններ:

	
	
	10.7-րդ կետում նախատեսված գործողությունները պետք է նախատեսել առանձին ենթակետերով, քանի որ դրանք բովանդակային առումով տարբեր գործողություններ են և յուրաքանչյուրի համար պետք է նախատեսել առանձին վերստուգիչ չափորոշիչ: Ավելին` աշխատավարձերի հարցը խիստ վիճահարույց է, այն առումով, որ ԲՈՒՀ-երը ինքնավար են և պետությունը միջոցառումների ծրագրով չի կարող պարտավորեցնել ԲՈՒՀ-երին: Պետությունը կարող է միայն ներդնել մեխանիզմներ, որոնցից օգտվելով դասախոսները կարող են ակնկալել լրացուցիչ վարձատրություն, օրինակ` պետությունը յուրաքանչյուր համալսարանի կատարում է հատկացումներ՝ կախված այդ համալսարանի կողմից տարվա ընթացքում հրապարակված գիտական աշխատությունների ծավալից: 


	Ընդունվել է:
	Նախագծում կատարվել են համապատասխան փոփոխություններ:

	
	
	11.8-րդ կետում նախատեսված միջոցառումը կարելի է տանել 3-րդ գլխի 1-ի կետ: Ավելին շահագրգիռների շարքում կարելի է ավելացնել փաստաբանական պալատն ու ԲՈՒՀ-երը: 


	Ընդունվել է մասնակի:
	        Նախագծի 3.9-րդ կետով սահմանվել է Իրավաբանի մասնագիտության դերը կարևորելու և դրա նշանակությունը բարձրացնելու նկատառումով սահմանել իրավաբանի մասնագիտական տոն:

Առավել նպատակահարմար է իրավաբանի մասնագիտական տոնի սահմանումը նախատեսել առանձին միջոցառմամբ: 

         Ինչ վերաբերում է «պատասխանատու մարմին/կազմակերպություն» սյունակում փաստաբանական պալատի և ԲՈՒՀ-երի ընդգրկման առաջարկին, ապա 3.9-րդ կետի համապատասխան սյունակում կատարվել է լրացում:

	
	
	12.Որպես ընդհանուր դիտարկում միջոցառումների ծրագրի բովանդակության վերաբերյալ, պետք է նկատել, որ բարձրագույն իրավաբանական կրթության մասով այս ծրագրում, այնուամենայնիվ, բաց է մնում որակյալ իրավաբանական կրթության նպատակին հասնելու տեսանկյունից ամենակարևոր հատվածը՝ տեսության և պրակտիկայի ինտեգրումը և դրան ուղղված պետական աջակցությունը: Այս խնդիրը համակողմանի է և իրենից ենթադրում է և՛ավարտական պետական քննության համակարգի վերափոխում, և՛ կրթական ծրագրերի ու պրակտիկայի ինտեգրում,  և՛ ուսանողների արտադրական պրակտիկայի համակարգի վերանայում, և՛ դասախոսական կազմի վարձատրության խնդիրներ: Այս նպատակները և դրանք ապահովման ուղղված միջոցառումները այս ծրագրում կարծես խորքային առումով և համապարպակ արտացոլված չեն, ինչի պարագայում, թերևս այս ծրագիրը լիարժեք չի լինում:


	Ընդունվել է ի գիտություն:
	      Նախագծի 3.5-րդ կետով նախատեսվել  բարձրացնել իրավաբան-ուսանողների արտադրական պրակտիկաների կազմակերպման արդյունավետությունը: 
        3.6-րդ կետով նախատեսվել է կատարելագործել ուսանողների պրակտիկ հմտությունները և կարողությունները՝ իրավաբանական կլինիկաների ինստիտուտների զարգացման միջոցով:

      3.8-րդ կետով նախատեսվել է կատարելագործել պրոֆեսորադասախոսական կազմի մասնագիտական որակները և լիարժեք օգտագործել գիտական ներուժը երկրի քաղաքական և իրավական համակարգերում:

    Բացի վերը նշված նպատակ-խնդիրների նախատեսվել են նաև դրանց ապահովմանն ուղղված համապատասխան գործողությունները (միջոցառումները):


	
	
	13.Ծրագրի կառուցվածքի առումով, ծրագրին հղումներ անելը հեշտացնելու տեսանկյունից առաջարկում ենք ունենալ շարունակական համարակալումներ, ինչպես նաև համարակալել ոչ միայն նպատակները, այլև դրանց իրագործմանն ուղղված գործողությունները: 

	Ընդունվել է:
	Նախագծում կատարվել են համապատասխան փոփոխություններ:

	14.
	Հայաստանի Հանրապետության կրթության և գիտության նախարարություն

27.04.2016թ., թիվ 01/10/4268-16 գրություն
	1.  Միջոցառումների 1-ին՝ «Նախադպրոցական ուսումնական հաստատություններում իրավական կրթության, իսկ հանրակրթական ուսումնական հաստատություններում իրավունքի ուսուցման և հասարակության իրավական համաուսուցման համակարգի կատարելագործմանն ուղղված միջոցառումներ» բաժնի 1-ին կետում «պետական չափորոշիչը և» բառերից հետո լրացնել «ծրագրերը՝ երեխաների տարիքին համապատասխան պարզագույն իրավական հասկացությունների կիրառմամբ» բառերը, միաժամանակ 3-րդ սյունակում, աշխատանքների ծավալից ելնելով, «2016» թիվը  փոխարինել «2017» թվով:
	Ընդունվել է:
	Նախագծում կատարվել են համապատասխան փոփոխություններ: 

	
	
	2. Հաշվի առնելով, որ նախադպրոցական կրթության հիմնական նպատակներից են երեխայի բազնակողմանի զարգացումը և դաստիարակությունը, նախադպրոցական ուսումնական հաստատությունում դասապրոցեսի բացակայությունը, ինչպես նաև ֆինանսական միջոցների բացակայությունը առաջարկում եմ 1-ին բաժնի 2-րդ կետը շարադրել հետևյալ խմբագրությամբ.

«Մշակել և կիրառել նախադպրոցական ուսումնական հաստատության մանկավարժական աշխատողի ուսումնաօժանդակ ձեռնարկ», համապատասխանաբար 5-րդ սյունակը շարադրել՝ «Նախադպրոցական ուսումնական հաստատության մանկավարժական աշխատողի ուսումնաօժանդակ ձեռնարկը ներդրված է»:


	Ընդունվել է մասնակի: 
	Այժմ նախագծի 1.1-րդ կետի <<Գործողություն>> սյունակի 2-րդ ենթակետը վեաշարադրվել է հետևյալ բովանդակությամբ. <<Մշակել և կիրառել նախադպրոցական կրթության համար ուսումնաօժանդակ նյութերի ծրագրային փաթեթը:>>:

	
	
	3. 1-ին  բաժնի 3-րդ կետում «ուսումնական առանձին բնագավառ»-ը ենթադրում է մի քանի առարկաների ներմուծում, ինչը նպատակահարմար չէ: Առաջարկում եմ՝ կրթական յուրաքանչյուր մակարդակում առանձնացնել առարկա կամ առարկաներ, որում կներառվեն իրավական կրթության և դաստիարակության թեմաներ կամ բաժիններ և կետը շարադրել հետևյալ խմբագրությամբ.
«Հանրակրթության յուրաքանչյուր մակարդակում առանձնացնել առարկա(ներ), որում կներառվեն իրավական կրթության և դաստիարակության թեմաներ կամ բաժիններ», համապատասխանաբար 5-րդ սյունակը շարադրել՝ «Հանրակրթության յուրաքանչյուր մակարդակում առանձին առարկա(ներ) ներդրված է(են)», 3-րդ սյունակում, աշխատանքների ծավալից ելնելով, «2016» թիվը  փոխարինել «2017» թվով:


	Ընդունվել է մասնակի: 
	Նախագծի 1.1-րդ կետի «Գործողություն» սյունակի 3-րդ ենթակետը մշակվել է՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 2.3-րդ կետի 2-րդ պարբերությունը։ 
Ինչ վերաբերվում է կատարման վերջնաժամկետին, ապա նախագծում կատարվել է համապատասխան փոփոխություն:

	
	
	4. 1-ին բաժնի 4-րդ կետը չի համապատասխանում 1-ին բաժնի բովանդակությանը, քանի որ վերաբերում է մասնագիտական կրթությանը: Նախնական (արհեստագործական) և միջին մասնագիտական կրթության յուրաքանչյուր մասնագիտության պետական կրթական չափորոշիչում իրավունքի հիմունքները ընդգրկված են օրինակելի ուսումնական պլանի պարտադիր դասավանդման պահանջում: 
Բարձրագույն մասնագիտական հաստատությունների մասով նպատակահարմար է հանել «պարտադիր» պահանջը: 

Հաշվի առնելով վերոգրյալը 1-ին բաժնի 4-րդ ենթակետ շարադրել հետևյալ խմբագրությամբ.
«Մասնագիտական ուսումնական հաստատություններում սահմանել իրավունքի հիմունքների դասավանվան պահանջ՝ հաշվի առվելով մասնագիտության առանձնահատկությունները», համապատասխանաբար 5-րդ սյունակը շարադրել՝ «Մասնագիտական ուսումնական հաստատություններում իրավունքի հիմունքների դասավանդումը ներդրված է»:

	Չի ընդունվել:
	Նախագծի 2.2-րդ և 3.12-րդ կետերը ներառվել են միջին մասնագիտական իրավաբանական կրթության համակարգի ձևավորմանն ուղղված միջոցառումների և բարձրագույն իրավաբանական կրթության համակարգի վերափոխման բաժիններում՝ հիմք ընդունելով Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգի 2.4-րդ կետը։ 

	
	
	5. 2-րդ՝ «Միջին մասնագիտական իրավաբանական կրթության համակարգի ձևավորմանն ուղղված միջոցառումներ» բաժնի 1-ին կետով նախատեսված գործունեությունն իրականացնելու համար անհրաժեշտ է ՀՀ կրթության և գիտության նախարարությանը տրամադրել աշխատաշուկայում իրավունքի բնագավառում առկա նոր աշխատանքների տեսակների ցանկը, որոնց հիման վրա կմշակվեն համապատասխան մասնագիտությունների պետական կրթական չափորոշիչները, ինչպես նաև կվերանայվեն ՄԿՈՒ ոլորտում առկա իրավունքի բնագավառի պետական կրթական չափորոշիչները:  
Հաշվի առնելով վերոգրյալը «2016 թվականի երրորդ եռամսյակ» բառերը փոխարինել «2017 թվականի երրորդ եռամսյակ» բառերով, քանի որ նախնական (արհեստագործական) և միջին մասնագիտական կրթության 2016թ. բյուջեով վերոնշյալ գործառույթի իրականացման համար ֆինանսավորում նախատեսված չէ, հետևաբար գործընթացը հնարավոր կլինի իրականացնել միայն 2017թ.:
Նույն կետում առաջին կատարող սահմանել ՀՀ արդարադատության նախարարությանը՝ համակատարող նշանակելով նաև ՀՀ աշխատանքի և սոցիալական հարցերի նախարարությանը:


	Ընդունվել է մասնակի:

	Նախագծի 2.1-րդ կետի «Կատարման վերջնաժամկետ» սյունակում «2016» թիվը փոխարինվել է «2017» թվով: 


	
	
	6. 2-րդ բաժնի 2-րդ կետը հանել միջոցառումների ծրագրից, քանի որ նախատեսված գործընթացը արդեն իսկ կարգավորվում է ՀՀ կառավարության 2015 թվականի հուլիսի 8-ի՝ «Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը հաստատելու և ՀՀ կառավարության  2002 թվականի մայիսի 20-ի թիվ 589 որոշումն ուժը կորցրած ճանաչելու մասին» որոշմամբ, ՀՀ կրթության և գիտության նախարարի 2011 թվականի մարտի 12-ի՝ «Մեկից ավելի արհեստագործական և միջին մասնագիտական կրթություն ստանալու մասին կարգը հաստատելու մասին» թիվ 194-Ն, 2011 թվականի դեկտեմբերի 5-ի՝ «Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունում ուսումնառությունն անավարտ թողած անձի ուսանողական իրավունքի վերականգնման կարգը հաստատելու մասին» թիվ 1278-Ն հրամաններով: Բացի այդ ՀՀ կրթության և գիտության նախարարի՝ 2014 թվականի օգոստոսի 26-ի թիվ 830-Ա/Ք հրամանով հաստատվել և ներդրվել է ՀՀ միջին մասնագիտական ուսումնական հաստատություններում 3-69.20.01 «Հաշվապահական հաշվառում» և 8-14.19.01 «Հագուստի մոդելավորում» մասնագիտությունների գծով փորձնական կրեդիտային համակարգ: Փորձարկման արդյունքների գնահատումից հետո նախատեսվում է կրեդիտային համակարգի ներդրումը ՄԿՈւ ողջ համակարգում:

	Չի ընդունվել:

	Նախագծի 2-րդ բաժնի 2-րդ կետը  հանվել է նպատակ-խնդիր սյունակից և նախատեսվել է գործողություններ սյունակում, քանի որ ուղղված է միջին մասնագիտական իրավաբանական կրթության համակարգի կատարելագործման և դրա գործնականում արդյունավետ կիրառման ապահովմանը:
 Ինչ վերաբերվում է կրեդիտային համակարգին, ապա հայեցակարգի պահանջներից է բխում ոչ թե կրեդիտային համակարգի ներդրումը, այլ կրեդիտների կուտակման և փոխանցման միջոցով ուսանողների շարժունության ապահովում միջին մասնագիտական կրթական համակարգի ներսում, ինչպես նաև միջին մասնագիտական համակարգից դեպի բարձրագույն մասնագիտական կրթության համակարգ և բարձրագույն մասնագիտական կրթության համակարգից` միջին մասնագիտական կրթական համակարգ:



	
	
	7. 2-րդ բաժնի 3-րդ կետը հանել միջոցառումների ծրագրից, քանի որ ոլորտում արդեն իսկ առկա են անհրաժեշտ կրթական իրավական ակտեր, որոնք ապահովում են նշված ենթակետով նախատեսված գործընթացը: 

	Ընդունվել է: 
	Նախագծում կատարվել է համապատասխան փոփոխություն:

	
	
	8. Միջոցառումների ծրագրի 3-րդ՝ «Բարձրագույն իրավաբանական կրթության համակարգի վերափոխմանն ուղղված միջոցառումներ» բաժինը շարադրել նոր խմբագրությամբ (Ըստ հավելվածի): 

	Ընդունվել է մասնակի:
	 Նախագծի 3-րդ բարձրագույն իրավաբանական կրթության համակարգի վերափոխմանն ուղղված միջոցառումներ բաժնում կատարվել են փոփոխություններ:


	15.
	ՀՀ Նախագահի աշխատակազմ

23.08.2016թ., թիվ Ղ-1257 գրություն
	Առաջարկություններ չկան:
	
	


Հավելված 
	NN

ը/կ
	Նպատակ-խնդիր
	Գործողություն


	Կատարման

վերջնաժամկետ
	Պատասխանատու մարմին/ կազմակերպություն
	Օբյեկտիվ վերստուգելի չափանիշ

	3. Բարձրագույն իրավաբանական կրթության համակարգի վերափոխմանն ուղղված միջոցառումներ

	
	Քննարկել «Իրավաբանական կրթության մասին» առանձին օրենքի ընդունման նպատակահարմարությունը կամ փոփոխություններ և լրացումներ կատարել իրավաբանական կրթության ոլորտը կարգավորող իրավական ակտերում


	1. Ուսումնասիրել իրավական կրթության միջազգային փորձը, այդ թվում՝ իրավական առարկաներից անհրաժեշտ քանակով կրեդիտների կուտակման և փոխանցման վերաբերյալ միջազգային փորձը:

2. Բարձրագույն մասնագիտական իրավաբանական կրթությունը դիտարկել որպես կարգավորվող  մասնագիտություն:
3. Քննարկել հեռահար և դրսեկության ձևերով ուսուցում չթույլատրվող մասնագիտությունների ցանկում իրավաբանական կրթությունը ներառելու նպատակահարմարությունը կամ ներառելու դեպքում՝ սահմանել գործուն մեխանիզմներ հնարավոր չարաշահումները և բացթողումները բացառելու համար:
4. Օրենսդրական ակտերի համակարգային վերլուծությամբ վերհանել մասնագիտական գործունեության այն տեսակները, որոնցով զբաղվելու համար պահանջվում է իրավաբանական կրթություն և, գործունեության յուրաքանչյուր տեսակի առանձնահատկություններից ելնելով, սահմանել նվազագույն կրթական աստիճան՝ բակալավր, դիպլոմավորված մասնագետ, մագիստրոս, իրավունքի ոլորտում գիտական աստիճան ունեցող մասնագետ:
	2017 թվականի չորրորդ եռամսյակ
	ՀՀ արդարադատության նախարարություն
ՀՀ կրթության և գիտության նախարարություն
Երևանի պետական համալսարան

Հայ-ռուսական համալսարան


	Իրավաբանական կրթության միջազգային փորձը ուսումնասիրված է և ոլորտը կարգավորող համապատասխան իրավական ակտերում կատարվել են անհրաժեշտ փոփոխություններ և լրացումներ

	
	Վերանայել իրավաբանական կրթության բնագավառում բարձրագույն ուսումնական հաստատություններ ընդունելության պահանջները
	Բարձրագույն ուսումնական հաստատություններ /բակալավր/ իրավագիտություն մասնագիտությամբ դիմորդների պահանջների գիտելիքների գնահատման միասնական համակարգի վերանայում:
	2017 թվականի երկրորդ եռամսյակ
	ՀՀ կրթության և գիտության նախարարություն
ՀՀ արդարադատության նախարարություն

	Իրավագիտություն մասնագիտությամբ ընդունելության համար պայմանները հստակեցված են

	
	Արդիականացնել կրթական ծրագրերը` ժամանակակից աշխատաշուկայի պահանջներին համապատասխան.
	1. Իրավագիտության ոլորտի որակավորման բնութագրերի մշակում և հաստատում, մասնագիտական կրթական ծրագրերի և ծրագրային մոդուլների վերանայում:
2. Ուսումնասիրել առանձին մասնագիտական դասընթացներ կամ դասընթացի առանձին թեմաներ օտար լեզվով դասավանդելու միջազգային փորձը և հեռանկարում նախատեսել առնվազն մեկ մասնագիտական իրավաբանական առարկա օտար լեզվով դասավանդելու պահանջ:


	2018 թվականի չորրորդ եռամսյակ
	ՀՀ կրթության և գիտության նախարարություն

Իրավաբանական կրթություն իրականացնող բուհեր 


	Մեկ մասնագիտական իրավաբանական առարկա օտար լեզվով դասավանդվում է



	
	Վերանայել գիտելիքների գնահատման համակարգը
	Մշակել ուսանողների անհատական հետազոտական աշխատանքների ինքնուրույնության ապահովման, «գրագողությունից» (plagiarism)  խուսափելու և բացահայտելու համակարգչային ծրագրերի և, քննական գրավորների անանուն ստուգման մեխանիզմներ:


	2018 թվականի չորրորդ եռամսյակ
	ՀՀ կրթության և գիտության նախարարություն

Երևանի պետական համալսարան

Հայ-ռուսական համալսարան


	Բուհերում անհատական հետազոտական աշխատանքների ինքնուրույնության ապահովման, գրագողությունից խուսափելու և բացահայտելու համակարգչային ծրագրերի և քննական գրավորների անանուն ստուգման ծրագրերը ներդրված են

	
	Ուսանողների ստաժավորում անցնելու ինստիտուտի կատարելագործում: Իրավաբանական կլինիկաների ինստիտուտի զարգացում, պրակտիկ աշխատողների մասնակցությունը դասախոսությունների անցկացմանը:


	1. Ներդնել ուսանողների կարճաժամկետ կամ երկարաժամկետ ստաժավորում անցնելու և ուսանողների արտադրական պրակտիկաների արդյունավետության ապահովման մեխանիզմներ
2. Մշակել իրավաբանական կլինիկաների կանոնակարգ:
	2016-2018 թթ. /շարունակական/
	ՀՀ կրթության և գիտության նախարարություն,

ՀՀ արդարադատության նախարարություն,

ՀՀ գլխավոր դատախազություն (համաձայնությամբ),

ՀՀ քննչական կոմիտե (համաձայնությամբ),

ՀՀ դատական դեպարտամենտ (համաձայնությամբ)

Երևանի պետական համալսարան

Հայ-ռուսական համալսարան
	Ուսանողների կարճաժամկետ և երկարաժամկետ ստաժավորում անցնելու մեխանիզմը ներդրված է

	
	Ընդլայնել և արդիականացնել ուսումնական և ուսումնաօժանդակ նյութերը
	Քննարկել միասնական իրավաբանական էլեկտրոնային գրադարանի ստեղծման հնարավորություն՝ բոլոր բուհերի ուսանողների համար մուտքի հնարավորությամբ, ապահովել միջազգային էլեկտրոնային ռեսուրսներին բոլոր բուհերի միասնական մուտքի հնարավորությունը:
	2018 թվականի չորրորդ եռամսյակ
	ՀՀ կրթության և գիտության նախարարություն,

ՀՀ արդարադատության նախարարություն,

Իրավաբանական կրթություն իրականացնող բուհեր 
	Միասնական էլեկտրոնային գրադարանը՝ բոլոր ԲՈՒՀ-երի ուսանողների համար մուտքի հնարավորությամբ, ներդրված է

	
	Կատարելագործել պրոֆեսորադասախոսական կազմի մասնագիտական որակները և լիարժեք օգտագործել գիտական ներուժը երկրի քաղաքական և իրավական համակարգերում
	Ստեղծել հիմնադրամներ՝ տարբեր գիտական, մասնագիտական և մեթոդական վերապատրաստման ծրագրերին դասախոսների մասնակցությունը խթանելու նպատակով, այդ թվում՝ արտերկրում, նախատեսել պրոֆեսորադասախոսական կազմի գիտական ակտիվությանը նպաստող մեխանիզմների ներդրում:
	2018 թվականի երրորդ եռամսյակ
	ՀՀ կրթության և գիտության նախարարություն,

ՀՀ արդարադատության նախարարություն,

Երևանի պետական համալսարան

Հայ-ռուսական համալսարան 
	Գիտական, մասնագիտական և մեթոդական վերապատրաստման ծրագրերին դասախոսների մասնակցությունը արտերկրում խթանման նպատակով հիմնադրամը ստեղծված է

	
	Իրավաբանի մասնագիտության դերը կարևորելու և դրա նշանակությունը բարձրացնելու նկատառումով սահմանել իրավաբանի մասնագիտական տոն

	Ընդունել իրավաբանի մասնագիտական տոն սահմանելու մասին ՀՀ կառավարության որոշում:
	2016 թվականի երրորդ եռամսյակ
	ՀՀ արդարադատության նախարարություն,

ՀՀ գլխավոր դատախազություն (համաձայնությամբ),

ՀՀ քննչական կոմիտե (համաձայնությամբ),

ՀՀ դատական դեպարտամենտ (համաձայնությամբ)
	Յուրաքանչյուր տարի ՀՀ-ում նշվում է իրավաբանի մասնագիտական տոնը

	
	Ուսանողների, դասախոսների, գիտնականների համագործակցության ապահովումը միջազգային գործընկերների հետ
	Ուսանողների կրթության կազմակերպում օտարերկրյա գործընկեր բուհերում համատեղ կրթական ծրագրերով:

	2018 թվականի չորրորդ եռամսյակ
	ՀՀ կրթության և գիտության նախարարություն,

ՀՀ արդարադատության նախարարություն,

Իրավաբանական կրթություն իրականացնող բուհեր
	Կազմակերպվում են համատեղ կրթական ծրագրեր՝ համատեղ որակավորումների շնորհմամբ

	
	Խթանել միջբուհական համագործակցությունը

	Ստեղծել իրավագիտության ոլորտում բարձրագույն կրթություն տրամադրող ուսումնական հաստատությունների ղեկավարների (դեկանների, տնօրենների) համապետական խորհուրդ

	2017 թվականի երրորդ եռամսյակ
	ՀՀ արդարադատության նախարարություն,
ՀՀ կրթության և գիտության նախարարություն,
Իրավաբանական կրթություն իրականացնող բուհեր
Փաստաբանական դպրոց (համաձայնությամբ)

ՀՀ արդարադատության ակադեմիա (համաձայնությամբ) 
	ՀՀ բարձրագույն կրթություն տրամադրող ուսումնական հաստատությունների ղեկավարների համապետական խորհուրդը ստեղծված է


